
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 5 – Uitgawe 40/2008 – Woensdag 19 November 2008 – ngkn@iway.na
Staak asb versending van Feldmuis

	Húlle verjaar...

· Hennie Burden (Windhoek-Wes): Woensdag 26 November; 081-122-8115; hennie@ngwes.com 
· Tjaard Venter (Karasburg): Woensdag 26 November; 081-243-2858; dsventer@iway.na 
Vakature in Kamanjab

Kamanjab, ‘n twee-kop gemeente tussen Kamanjab en Khorixas 113km uitmekaar en met ‘n pastorie op Kamanjab, soek ’n dominee. Die gemeente het 54 belydende en 21 dooplidmate.

Van die dominee word verwag: Pastorale sorg en Woordbediening, Plaasbediening en Evangelisasiewerk in Damaraland. Lg behels bediening aan lidmate en nie-lidmate in samewerking met Kunene vir Christus vir 50% van die dominee se tyd.

Navrae by Chris Bedecker (bedeker@mweb.com.na, +264 67 331069) of Japie Avis (+264 67 312136)


	Kondig asseblief af by julle in die gemeente?
VW Citi Golf soek baas: Die Kerklike Maatskaplike Raad Windhoek bied ‘n 1997 VW Citi Golf met lugreëling en radio te koop aan. Die motor het 79,000km op met ’n volledige diensrekord. Prys: N$40,000 (of naaste aanbod). Kontak Manie by 061 374-350.


Sondag Onder die Kameelboom
  TC "Sondag Onder die Kameelboom" \f C \l "1" 
Kersfees – veel meer as blink liggies, kersbome en geskenke. Vir sommige beteken dit dalk leë magies en blou oë, want die kosgeld is uitgedrink en daar was nie kos nie; eerder ’n dronknes-bakleiery. Wat moet ons sê oor sommige negatiewe uitwasse wat met Kersfees-vierings saamkom? Kom luister hierdie week na ’n gesprek hieroor. Onder die Kameelboom is ‘n NG Kerk inisiatief wat elke Sondag om 12:00 op Kanaal 7 uit​saai.
Na inhoud 
Kerkkantoor sluit vir Desember TC "Kerkkantoor sluit vir Desember" \f C \l "1" 
Almal wat daarby mag belang hê moet asseblief kennis neem dat die Sinodale Kantoor op Vrydag 12 Desember 2008 sluit. Ons begin DV weer op Maandag 5 Januarie 2009.
Na inhoud
’n Ou vleisie of iets vir die Stranddienste, asseblief? TC "’n Ou vleisie of iets vir die Stranddienste, asseblief?" \f C \l "1" 
· Rudolf Smit - Hentiesbaai
Die Spanne van Stranddiens 2008 arriveer op 16 en 17 Desember om teen die 18e voluit aan die gang te wees tot net ná Nuwejaar. Soos in die verlede kos dit natuurlik 'n aardige bedrag om die spanne se verblyf en etes en nodige toerusting te voorsien. Ons is baie dankbaar vir die vrywillge Sinodale kollekte wat in heelwat gemeentes opgeneem is. Dit voorsien vir 'n bepaalde deel van die onkoste. Vir vêr meer as die helfte van die onkoste voorsien Hentiesbaai uit ons eie fondse om hierdie bediening aan vakansiegangers te kan gee. Dit is natuurlik van onskatbare waarde as ons vleisskenkings (in enige vorm)  kan ontvang, aangesien eet die bekwaamste ding is wat 'n jong student kan doen. So, as lidmate oppad kus toe is en hulle ry ,,per ongeluk" 'n springbok, Gemsbok of Koedoe dood, is dit nie so 'n vermorsing nie. Bring dit saam vir die Stranddienste, asseblief.  Indien iemand met ons wil skakel i.v.m. vleis (soos bv. die vervoer en verwerking daarvan), kan hulle die pastorie skakel by 064-500-556 of die tannie wat die Stranddiens se vleissake hanteer, Chrissie Kriel, by tel. 064-500-445.  Baie dankie vir elkeen en almal wat aan ons dink en vir die poging bid en 'n bydrae wil maak.

Hentiesbaai gemeente sê by voorbaat baie dankie aan elke gemeente en elke individu wat 'n bydrae maak aan die Stranddienspoging van 2008.
Na inhoud
Zimbabwe – verby meting van haglikheid TC "Zimbabwe – verby meting van haglikheid" \f C \l "1" 
· Ben du Toit

Zimbabwe se situasie is werklik verby metings van haglikheid.   Alle moontlik druk op intervensie deur die buitewêreld is van lewensbelang.  Hierdie inligting is ook belangrik vir ons lidmate om te besef dat die hele Christelike geloofsgemeenskap verenig is in die veroordeling van die menseregte-vergrype in Zimbabwe, dat ons meen Suid-Afrika en Afrika behoort sterker en meer daadwerklik op te tree – en veral dat Zimbabwe lankal nie meer instaat is om intern sy probleme op te los nie.  Daar MOET fisiese ingryping van buite kom. 

Intussen rig ons as NG Kerk, na aanleiding van ’n Algemene Moderamen-besluit in hierdie verband, 'n ernstige skrywe aan die Suid-Afrikaanse Presidensie oor die deursigtige aanwending van die R300 miljoen skenking deur die SA-regering aan Zimbabwe vir verligting van hongersnood in daardie land.  

World Alliance of Reformed Churches praat oor Zimbabwe TC "World Alliance of Reformed Churches praat oor Zimbabwe" \f C \l "1" 
In ‘n sterk bewoorde media vrystelling het die World Alliance of Reformed Churches op 14 November vanjaar dringend gevra dat die reg op lewe, waardigheid en demokrasie in Zimbabwe beskerm moet word. Die volledige teks van die verklaring lui soos volg:

We the leaders of the World Council of Churches, Lutheran World Federation, World Alliance of Reformed Churches, World YWCA, World Student Christian Federation and the World Alliance of YMCAs – enjoined by the Zimbabwe Advocacy Office in Geneva, hereby make this solemn and urgent statement in the wake of the latest Extra-Ordinary Summit of the SADC Heads of States on the crises in Zimbabwe and the Democratic Republic of Congo.

We are deeply disappointed and saddened that the SADC leadership and Zimbabwe's political leaders have once again squandered an opportunity to take decisive, credible and transformative action in the interests of the right to life, dignity and democracy in Zimbabwe. 

By failing to fully address the growing humanitarian catastrophe and question of illegitimacy of the current government, SADC leaders have let down the people of Zimbabwe who dutifully went to vote for a new government on March 29, 2008 and are today still waiting for a government of their choice. 

It is time to give priority to the people through servant leadership instead of self-serving power politics. It is also time for Africa’s leaders to face up to each other with honesty and truth and take firm decisions that will provide a foundation for a durable solution to the protraccted crisis in Zimbabwe.

Since August a severe cholera outbreak has claimed hundreds of lives and more are dying everyday across the country. People living with HIV/AIDS have no access to life-saving drugs or food. Schools and hospitals are closing daily because there are no teachers, doctors, nurses or medicines. Millions of Zimbabweans are starving despite the best efforts of aid agencies. 

Church leaders in Zimbabwe have confirmed that many are now surviving on wild fruit. Gaining access to water, food, electricity and even cash from the bank has become a daily nightmare for ordinary Zimbabweans. Everyday women and children are bearing the brunt of these hardships as providers, care-givers and vulnerable members of society.

Yet amidst all this suffering the state finds itself guilty of misappropriating funds mobilised to buy life saving drugs for the sick as well as providing jobs for at least 50,000 Zimbabweans in the health sector. Up to 4 million Zimbabweans find themselves trapped in Southern Africa and beyond, unable to return home in the absence of a credible resolution of the political and economic meltdown. With a hungry and demoralised civil service, no one is taking proper responsibility to ensure accountable and efficient public service delivery. 

As we call for an urgent affirmation and protection of the right to life and dignity for all Zimbabweans, we also call for adherence to democratic principles and processes in the mediation process and a return of the rule of law inside Zimbabwe. Since the current negotiations began in 2007, ordinary Zimbabwean people have been further and further excluded from a process that affects their present and future. We further note with great sadness reports of escalating violence and violations against human rights defenders, especially Zimbabwean women’s organisations calling for an end to the humanitarian crisis. 
· We therefore call on the SADC Facilitator, SADC and the African Union to enhance transparency and broaden the talks to include civil society and churches to bring in voices from the streets, townships and villages. African leaders must re-commit themselves to protecting the integrity of elections and the right of citizens to freely choose leaders of their own choice. 
·  We further call upon the ZANU PF party and the MDC to form a government based on the will of the voters, true equity and in the interest of real and durable political progress, socio-economic transformation and national healing. Unilateral decisions on the formation of the new government will only lead to further international isolation and exacarbate the suffering and misery in Zimbabwe. 
· We also call upon Zimbabwe's uniformed forces to treat their fellow citizens humanely and with respect. To politicians that have lost their conscience and seek to profit from the misery of fellow Zimbabweans, the world is watching. Justice as we have witnessed elsewhere in the world, will one day be served. 
· We also call on the United Nations, the European Union and especially the President-elect of the United States of America, Barack Obama to mobilise and increase direct humanitarian support for the long-suffering people of Zimbabwe. 
· To international human rights and humanitarian agencies please keep your focus on Zimbabwe and diligently exercise your responsibility to protect the right to life in this country. 
· To the people of Zimbabwe please hold onto hope. Be encouraged by the word of God, ‘Return to your stronghold, O you prisoners of hope ; today I declare that I will restore to you double’ (Zechariah 9 :12). We stand in steadfast solidarity with you and keep you in our hearts and prayers – justice, peace and prosperity are surely at hand. Your suffering is not in vain. 
Na inhoud
Wêreld VIGS-dag: 1 Desember 2008 TC "Wêreld VIGS-dag: 1 Desember 2008" \f C \l "1" 
· Willie van der Merwe
Oor 'n paar weke sal Wêreld vigsdag 2008 herdenk word.  Die geskiedenis van hierdie dag gaan reeds twintig jaar terug. Sedert 1988 word dit internasionaal herdenk. Dit spreek vanself dat kerke in Suider-Afrika, met die groot getal mense wat met MIV leef, hierdie dag sal gebruik om op MIV te fokus.


Die kerk is die liggaam van Christus. “As een lid ly, ly al die lede saam” (1 Kor 12:26). Daarom kan niemand wat aan die liggaam van Christus behoort, beweer dat MIV en vigs hom of haar nie raak nie. 


Terwyl baie instansies Wêreld vigsdag op verskillende maniere gebruik, kan gemeentes juis ook hierdie tyd van bewusmaking gebruik om die Bybelse boodskap van onderlinge liefde en sorg asook verantwoordelike gedrag in woord en daad te verkondig.


Die Vigsforum van die NG Kerk familie het persone aangewys om, in samewerking met CABSA, riglyne op te stel om gemeentes te help om die Sondag voor of na 1 Desember aan hierdie belangrike saak aandag te gee. Hierdie riglyne word deur die Vigsforum van die NGK Familie met kennisname van die Verenigde Diensgroep vir Diens en Getuienis van die NGK Familie versprei.  
Kopieë van die riglyne kan (in Afrikaans en Engels) by die Sinodale Kantoor aangevra word. Dit is ook op ons webblad beskikbaar. Klik hier vir die Afrikaans of die Engelse weergawe.
Na inhoud
Bybel-Media: Jou bedieningsvennoot TC "Bybel-Media: Jou bedieningsvennoot" \f C \l "1" 
· Hans Steyn: Hoof: Bemarking en Fondswerwing

Lees in die jongste Kerkbode van 21 November

· Nie God én Mammon nie. Die NG Kerk het hom by monde van die Algemene Sinode se Moderamen (ASM) sterk uitgespreek teen ekonomiese stelsels wat tot bandelose materia​lisme lei. Die kerk sê hy hoop die wêreldwye ekonomiese krisis sal die einde inlui van gierigheid en die tragiese gevolge wat kooplustige materialisme vir mense en die wêreld inhou.

· Eerlike gesprek oor belydenisse nou nodig – Braam Hanekom. Daar is ’n diepe besorgdheid by hom oor die wyse waarop belydenisskrifte tans binne die NG Kerkfamilie han​teer word en funksioneer. So sê die moderator van die NG Kerk se jongste Sinode van Wes-en-Suid-Kaapland, dr Braam Hanekom.

· Moderne ark laat wenkbrou lig. Die eeu oue vraag of Noag se ark bestaan het, is weer op almal se lippe nadat ’n Nederlander twee jaar lank aan ’n replika van die ark gebou het en dit sedert verlede jaar oop is vir die publiek.

· Kerk en kultuur. Die evangelie moet ’n vormende uitwerking op beide kultuur en kerk hê (en nie andersom nie). Wanneer ’n kerk egter die evangelie eenkant toe skuif ter wille van kulturele aspirasies, beland hy op ’n dwaalspoor.

· Proponente-uitgawe. Die teologiese fakulteite aan die Universiteit van Stellenbosch, Pretoria en Vrystaat asook die Noordelike Teologiese Skool vir VGK-studente se legitimasie-plegtighede vind vandeesmaand plaas om proponente van die NG Kerkfamilie vir die bediening te legitimeer. Kerkbode plaas die persoonlike inligting oor al die proponente. 

LIG: Desember 2008/Januarie 2009

· ’n Drieling vir Nianell, drie vroue wat booswigte uitoorlê het en die drie singende Snyman-broers. Dít alles vind jy in die Kersuitgawe van LIG - jóú gesinstydskrif.

· Fanus Rautenbach, Wilna Snyman, Marion Holm, Heinz Winckler, Pedro Kruger en Laurinda Hofmeyr sit aan by die LIG-Kerstafel om oor dankbaarheid te gesels en die Coetzee-gesin van Grabouw vertel waarom hulle in ’n plakkerskamp woon. 

· Lees ook oor gawe skoonma’s en vriendelike skoondogters, mans met depressie, kinder-veiligheid, die nut van stokperdjies, aanlyn-kinders se kuierplekke, oorgaan-skenking, die ondersteuning van jou kind se onderwyser en die euwel van oordadigheid. 
Koop nou jou LIG - dit sál ’n verskil in jou lewe maak.

Besondere vennootskap…Bybel-Media en gemeentes

· Met publikasies en produkte wat fokus op ondersteuning van leraars/gemeentes/ lidmate, glo ons dat Bybel-Media in 2008 gehelp het om ’n verskil te maak.  

· Ons het groot waardering vir al die sinodes, ringe en gemeentes waar Bybel-Media-personeel kon optree met uitstallings, DVD-bekendstellings en preekbeurte. 

· 'n Hartlike dankie aan die tientalle gemeentes wat Bybel-Media ondersteun met ’n jaarlikse bydrae uit hul begroting en/of ’n gereelde deurkollekte.

· ’n Baie groot dankie aan al die leraars vir hulle welwillendheid en samewerking.

· Dis werklik 'n besonderse vennootskap wat elke jaar wyer uitkring.

Gemeentes wat in 2009 ’n besoek/bekendstelling/preekbeurt van Bybel-Media personeel kan inpas, kan my dadelik kontak om reëlings te tref. (E-pos: hans@bmedia.co.za)
Inligting, Navrae en Diensverskaffing:

· Skakel 00 27 21 8736971
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Fichardtkruin soek ‘n dominee TC "Fichardtkruin soek ‘n dominee" \f C \l "1" 
Fichardtkruin, ‘n voorstedelike Bloemfonteinse gemeente met ‘n formele- en informele bedieningstyl met wyke en kleingroepe, het ’n vakature vir ’n medeleraar.
Die suksesvolle kandidaat moet kreatwiteit openbaar in skrifuitleg, prediking en toerusting en moet ervaring, kennis en ‘n passie vir formele en informele bediening hê. Hy/sy moet vertroud wees met die eise van moderne kommunikasie, verskillende aanbiddingstyle in die erediens kan hanteer en liturgies kreatief en verantwoordelik wees. Hy/sy moet visionêr kan leiding neem en ‘n passie hê vir die versorging en bediening van onbetrokke lidmate.
Salaris en byvoordele is volgens sinodale skaal onderhandelbaar. Pastorie beskikbaar.

Gelegitimeerdes van die NG Kerk word genooi om aansoek te doen deur ‘n volledige CV in te dien wat onder andere die volgende moet insluit: U bedieningsdroom; U voorkeur bedieningstake in prioriteitsvolgorde; Redes waarom u oorweeg om van u huidige standplaas te skuif.
E-POS AANSOEKE NA: gb@fichardtkruin.co.za
NAVRAE: Die Gemeentebestuurder, tel 00 27 51 522 8903

AANSOEKE SLUIT OP 23 JANUARIE  2009

Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Hoewel Sondag 23 November geoormerk is om vir Uruguay te bid, is die VSA op die lys vir  17 – 22 Nov. Agv die finansiële instorting, Afghanistan en Irak en die nuwe president neem ons maar die VSA vir dié week se voorbidding.
VSA Oppervlakte 9,529 miljoen vk. km. Bevolking: met 280 miljoen die wêreld se derde grootste nasie. Diverse mensegroepe wat geïntegreer is - nuwe inkomelinge assimileer nie meer soos in vorige eeue nie en is die mees diverse nasie in die geskiedenis. 176 tale! Al is Engels die amptelike taal, praat 13% van die bevolking ‘n ander taal tuis. Ekonomie: Tot onlangs aangewys as ‘n sterk ekonomie, terwyl tot 35% onder die broodlyn leef! Onlangse ineenstorting van banke en die beurs het getoon hoe groot die VSA se ekonomie is - die inpak wat die ineenstorting gehad het en steeds het op die wêreld ekonomie is bewys hiervan. Politiek: Onafhanklik van Brittanje in 1776 as federale republiek. Sedertdien het die state aangegroei van 13 tot 50 vandag. Sterk demokratiese tradisie. Ná WO 2 tree die VSA na vore as ‘n wêreldmoondheid en het dit die balans teen kommunisme gehandhaaf saam met haar vennote in die weste. Tans gewikkel in twee oorloë, in Afganistan en Irak. Barak Obama sal in Januarie ingesweer word as eerste president uit ‘n minderheidsgroep. Godsdiens: Vryheid van spraak en godsdiens is sake waarop hoë premie gestel word. Tog skerp skeiding tussen Kerk en Staat. Die staat is in feite sekulêr en die sterk tradisie van Christelike godsdiens as verwysingsbron is verdring in die openbare lewe. Gebed in skole is verban en die Bybel mag nie in skole gelees word nie. Christene 84,6%; Nie-Godsdienstig 9,4%; Joods 2%; Muslims 1,5%; Buddhiste: 0,9%; Traditioneel 0,4%; Baha'i 0,26% Hindoe: 0,38%.

Loof die Here vir: * Geweldige groei in die laaste paar dekades in evangeliese kringe - bid dat hulle getrou sal bly aan hul tradisie van Skrifgefundeerdheid. * Impak van uitreike deur mense soos o.a. Billy Graham wat standhoudende effek het. 

Tree in vir: * Die nuwe president wat die administrasie van die land oorneem in ‘n tyd van ekonomiese, sosiale en politieke krisesse. * ‘n Oplossing vir die konflikte in Irak en Afghanistan . * die Kerk - vir eenheid en hernuwing, ook dat die neiging om na selfbevrediging via godsdiens omgekeer sal word, bid veral vir onderskeidingsvermoë en wysheid - daar is invloedryke welvaartsteoloëe wat deur TV ‘n groot impak het wat negatief inwerk op die kerk. *Geesvervulde gelowiges om die twee uitwase positief te beïnvloed. * Dat die etiese beginsels waarop die nasie gebou was, herontdek sal word. * Jong mense, hulle is die slagveld van die geestelike stryd van vandag. Die effek van humanistiese skoolopvoeding is besig om hulle in te haal en verskeie velde van verval geestelik en moreel-eties is die resultaat, dinge soos dwelmmisbruik, seksuele promiskuïteit, en slefs sinnelose geweld is die uitwasse van die proses.
Na inhoud 

Giggel TC "Giggel" \f C \l "1" 
 Die juffrou sê vir Jannie om 'n sin te maak met 'oomblik'  Jannie haak af: 'DIE KLEIN BLIK Sê VIR DIE GROOT BLIK:  'HALLO OOMBLIK'  

Na inhoud
Met Feldstraat-liefde
Die Feldmuis
Kuier ook op ons webblad

